
 
 

VENDIM 

 

 

 

Data e miratimit: 21 tetor 2010 

 

Lënda nr. 44/09 

 

J. D., 

 

kundër  

 

UNMIK-ut   

 

 

 

Paneli Këshillëdhënës për të Drejtat e Njeriut, 21 tetor 2010, 

me anëtarët vijues të pranishëm: 

 

Z. Marek NOWICKI, Kryetar  

Z. Paul LEMMENS 

Znj. Christine CHINKIN 

 

Të ndihmuar nga  

Z. Rajesh TALWAR, zyrtar ekzekutiv  

 

 

Pas shqyrtimit të ankesës së sipërpërmendur, të paraqitur në pajtim me nenin 1.2 të 

Rregullores së UNMIK-ut nr. 2006/12 të datës 23 mars 2006 për themelimin e Panelit 

Këshillëdhënës për të Drejtat e Njeriut, 

 

Pas diskutimeve, madje edhe përmes mjeteve elektronike, në pajtim me Rregullën 13 § 2 të 

Rregullores së vet të punës, 

 

Vendosi si në vijim: 

  

 

I. PROCEDURA PRANË PANELIT 

 

1. Ankesa u paraqit më 31 mars 2009 dhe u regjistrua më 17 prill 2009.  

 

2. Më 27 maj 2009, Paneli kërkoi informacione shtesë nga ankuesja. Ankuesja u përgjigj më 

15 qershor 2009.  

3. Më 26 shkurt 2010, Paneli ia komunikoi rastin Përfaqësuesit Special të Sekretarit të 

Përgjithshëm (PSSP) për komentet e UNMIK-ut për pranueshmërinë e rastit. 

 

4. Më 30 prill 2010, UNMIK-u e dha përgjigjen e tij.  

 

5. Më 19 maj 2010, Paneli ia dërgoi përgjigjen e UNMIK-ut ankueses për komentet e saj. 

Ankuesja nuk u përgjigj deri në afatin e fundit të datës 9 qershor 2010.  

 

 

II. FAKTET  

 

6. Ankuesja pohon se bashkëshorti i saj, z. Z.D., u largua nga shtëpia e tij në komunën e 

Lipjanit për të shkuar në punë më 2 nëntor 1999. Z. Z.D. asnjëherë më nuk u kthye në 

shtëpi.  

 

7. Ankuesja pohon se ajo e kishte raportuar zhdukjen tek “të gjitha institucionet në [Kosovë  

dhe Metohi]” dhe paraqiti një certifikatë duke konfirmuar se Komiteti Ndërkombëtar i 

Kryqit të Kuq e kishte filluar kërkimin e z. Z.D. më 11 nëntor 1999. Sipas ankueses,  

mbetjet mortore të z. Z.D. ishin gjetur dhe identifikuar në mars /prill 2000.  

 

8. Në përgjigjen e UNMIK-ut thuhet se, sipas dokumentacionit nga ish Zyra e UNMIK-ut 

për persona të zhdukur dhe forenzikë(OMPF), duket se ka pasur një “hetim dhe shqyrtim 

të duhur dhe të detajuar gjyqësor” që rezultoi me “dorëzimin e mbetjeve mortore të 

personit të rrëmbyer, përafërsisht katër (4) muaj pas zhdukjes së tij.”   

 

9. Më 9 dhjetor 2008, përgjegjësia e UNMIK-ut për policinë dhe drejtësinë në Kosovë 

përfundoi me marrjen e kontrollit të plotë operacional të Misionit të Sundimit të së Drejtës 

të Bashkimit Evropian në Kosovë (EULEX) në fushën e sundimit të ligjit, pas deklaratës 

së bërë nga Kryetari i Këshillit të Sigurimit të Kombeve të Bashkuara më 26 nëntor 2008 

(S/PRST/2008/44), duke përshëndetur angazhimin e vazhdueshëm të Bashkimit Evropian 

në Kosovë. Ndërmjet 9 dhjetorit 2008 dhe 30 marsit 2009, të gjitha dosjet e lëndëve 

penale të mbajtura nga Departamenti i Drejtësisë së UNMIK-ut dhe Policisë së UNMIK-

ut, iu dorëzuan homologëve të tyre në EULEX. 

  

 

III. ANKESA  

 

10. Ankuesja ankohet për gjoja dështimin e UNMIK-ut që të hetojë si duhet kidnapimin dhe 

vrasjen e burrit të saj. Ajo gjithashtu ankohet për gjoja dhimbjen mentale dhe vuajtjet e 

shkaktuara nga kjo situatë. 

 

11. Paneli konsideron se ankuesja mund të thirret në shkeljen e të drejtës së burrit të saj për 

jetë, të garantuar me nenin 2 të Konventës Evropiane për të Drejtat e Njeriut (KEDNJ), 

dhe shkelje e të drejtë së saj për të qenë e lirë nga trajtimi johuman apo degradues, të 

garantuar me nenin 3 të KEDNJ. 

 

 

IV. LIGJI 

 

12. Para se të shqyrtohet rasti për bazueshmërinë e tij, Paneli së pari duhet të vendosë nëse do 

ta pranojë rastin, duke marrë parasysh kriteret e pranimit të paraqitura në nenet 1, 2 dhe 3 

të Rregullores së UNMIK-ut nr. 2006/12. 

 

13. Në komentet e tij, PSSP-ja nuk ka kundërshtime për pranueshmërinë e ankesës.  

14. Paneli konsideron se ankesat sipas nenit 2 dhe 3 të KEDNJ ngrenë çështje serioze faktike 

dhe ligjore, vendosja e të cilave duhet të varet nga shqyrtimi i bazueshmërisë. Prandaj, 

Paneli konsideron se kjo ankesë nuk është në shikim të parë e pabazë në kuptim të nenit 

3.3 të Rregullores së UNMIK-ut nr. 2006/12. 

 

15. Paneli nuk sheh arsye tjetër për ta shpallur ankesën të papranueshme. 

 

 

PËR KËTO ARSYE, 

 

Paneli unanimisht, 

 

E SHPALL ANKESËN TË PRANUESHME. 

 

 

 

 

 

Rajesh TALWAR        Marek NOWICKI 

Zyrtar ekzekutiv        Kryetar  

 


